
懊憹歌（五首）

作者：劉基　元末明初

本作品收錄於《列朝詩集/甲前01》

白惡養雛時，夜夜啼達曙。

如何羽翼成，各自東西去。

昨夜霜風起，入戶復吹帷。

兒啼母心酸，母愁兒不知。

養兒徒養老，無兒生煩惱。

臨老不見兒，不如無兒好。

食蘗苦在口，食蓮苦在心。

苦心無人知，苦口淚沾襟。

男兒初生時，蓬矢桑弧弓。

老大卻思家，懊惱無終窮。

此作品在全世界都属于公有领域，因为作者逝世已经超过100年，且作品于1931年1月1日

之前出版。

